
ՆԵՐԱԾՈՒԹՅՈՒՆ 

Առարկայական կրթական չափորոշիչները ուսումնական գործընթացում գիտելիքաստեղծ 

գործունեությունից զատ սահմանում են նաև սովորողների արժեհամակարգի ձևավորումը 

բոլոր ուսումնական առարկաների դասավանդման ընթացքում: Արժեքը, աշխարհի 

առանձնահատուկ ընկալումն է, որը ձևավորվում է ոչ միայն ձեռք բերված գիտելիքի, այլև 

սեփական կենսափորձի և այլոց կենցափորձի ուսումնասիրության հիման վրա։ 

Աշակերտների արժեհամակարգը ձևավորելու, նրանց բարձր մարդկային որակներով 

օժտելու լայն հնարավորություններ է ստեղծում գրականությունը: Առհասարակ, 

բարոյական սկզբունքների վրա ձևավորված արժեհամակարգը առանցքային 

նշանակություն ունի թե' անհատի, թե' հասարակության համար: Հանրակրթական 

դպրոցում ուսումնական գործընթացը չի կարող բնականոն առաջ գնալ, եթե 

կարևորություն չտրվի աշակերտների դաստիարակության հիմնախնդրին: Հայ 

գրականություն առարկայի ուսուցչի վրա ևս մեծ պատասխանատվություն է դրված, քանի 

որ գեղարվեստական գրականության մեջ կարելի է գտնել մի շարք հարցերի 

պատասխաններ, կարելի է սովորողներին առարկայական ու տեսանելի կերպով 

մատնացույց անել կյանքի լավ ու վատ կողմերը, մարդկային տեսակի ընդունելի ու 

դատապարտելի առանցքները: Չարենցի դերակատարումը հույժ կարևոր է մատաղ սերնդի 

կրթության ու դաստիարակության գործընթացում: Եղիշե Չարենցը հայ և 

համաշխարհային գրականության վիթխարի դեմքերից է: Նա ստեղծեց մարդկային 

հոգեաշխարհի և պատմաքաղաքական մեծ ընդգրկումների խահափիլիսոփայակամ 

բարձրարվեստ պոեզիա, որ խոր, տարողունակ ու բարդ է նույնքան, որքան բանաստեղծի 

ապրած ժամանակաշրջանը, նրա անձնական կյանքն ու անհատական խառնվածքն:  

Չարենցի ստեղծագործություններն ունակ են կյանքի լավ ու վատ կողմերը ցույց տալ 

սովորողներին, ուղղորդել նրանց: Այսպիսով, գրականության ուսուցիչը, Չարենցի 

գեղարվեստական մնայուն արժեքները վկայակոչելով, կարող է աշակերտի մոտ ձևավորել 

արժեքային համակարգ, որի հիմքը հայրենասիրությունն է,ազնվությունն ու 

բարոյականությունը: Հետազոտությունը իրականացնելու նպատակով կիրառվել են 

հետևյալ ուսումնական մեթոդները ՝ §Կարճ զրույց¦,§Կարճ դասախոսություն¦«§Խթանող 

հարցեր¦, §Ձնագնդի¦, §5-րոպեանոց շարադրանք¦,«Երեք բանալի, մեկ կողպեք»: 

 

Զրույց. 

1․ (դիդակտիկայում) ուսուցման մեթոդ։ Կիրառվում է սովորողի մտավոր 

գործունեությունն ակտիվացնելու նպատակով։ Զրույցի ընթացքում սովորողը կրկնում և 

ամրապնդում է անցած նյութը, ձեռք բերում նոր գիտելիքներ։ Ի հայտ են գալիս սովորողի 

անևատական առանձնահատկությունները, մշակվում են տրամաբանորեն մտածելու, 

փաստերի և երևույթների միջև նոր կապեր հաստատելու, ուշադիր լսելու, վիճելի 

https://hy.wikipedia.org/wiki/%D4%B3%D5%AB%D5%BF%D5%A5%D5%AC%D5%AB%D6%84

հարցերին քննադատաբար մոտենալու և կոլեկտիվ ձևով լուծելու կարողություններ են։ 

Զրույցը չի ընթանում խստորեն մշակված պլանով, կիրառվում է ուսումնական պրոցեսում 

այլ մեթոդների հետ զուգակցված։ Զրույցը բարոյական դաստիարակության մեթոդներից է։ 

 

Դասախոսություն 

Դասախոսություն (առաջացել է ֆրանսերեն lecture բառից, նշանակում է բանավոր 

ներկայացում, որ նպատակ ունի սովորեցնել որևէ ինֆորմացիա կամ առարկա, օրինակ՝ 

համալսարանի կամ քոլեջի դասախոսի միջոցով), ինֆորմացիա, պատմություն, 

թեորեաներ և հավասարումներ սովորեցնելու, փոխանցելու միջոց։ 

Քաղաքական գործչի, նախարարի խոսքը կամ անգամ գործարարի՝ վաճառքների մասին 

ներկայացումը կարող են իրենց ձևով դասախոսություն հանդիսանալ։ 

Սովորաբար դասախոսը կանգնում է լսարանի դիմաց և թելադրում կամ մեջբերումներ 

անում նյութի աղբյուրներից։ 

Բացի այն որ դասախոսությունը որպես ուսուցման մեթոդ ամենաքննադատվողն է, 

համալսարանները իրենց դասընթացների մեծամասնության համար ուսուցման այս ձևին 

փոխարինող մեթոդ դեռևս չեն գտել։ 

Քննադատները նշում են, որ դասախոսությունը հիմնականում հաղորդակցման 

միակողմանի ձև է, որը թույլ չի տալիս մեծ լսարանի զգալի ընդգրկում դասապրոցեսին։ 

Այնուամենայնիվ՝ դասախոսությունը հաճախ ներկայացվում է որպես ակտիվ ուսուցում։ 

Շնորհալի բանախոսների դասախոսությունները կարող են մեծ խթան հանդիսանալ, ի 

վերջո, ակադեմիական կրթության մեջ դասախոսությունները գոյատևում են որպես արագ, 

էժան և արդյունավետ միջոց՝ մեծ լսարանին ներկայացնելու գիտության որևէ բնագավառ։ 

 

Հրապարակային դասախոսությունը գիտության և սոցիալական շարժումների մեջ ունի 

շատ երկար պատմություն։ Ժամանակի ընթացքում ազատ և հրապարակային 

դասախոսությունները տեղի են ունեցել եկեղեցիներում, համայնքային 

https://hy.wikipedia.org/wiki/%D5%84%D5%A5%D5%A9%D5%B8%D5%A4
https://hy.wikipedia.org/wiki/%D5%96%D6%80%D5%A1%D5%B6%D5%BD%D5%A5%D6%80%D5%A5%D5%B6
https://hy.wikipedia.org/wiki/%D4%B5%D5%AF%D5%A5%D5%B2%D5%A5%D6%81%D5%AB

կենտրոններում, գրադարաններում, թանգարաններում և այլ վայրերում՝ նպատակ 

ունենալով առաջ տանել կամ զարգացնել իրենց առաքելությունը, ընտրողների 

հետաքրքրությունը։ Դասախոսությունները ներկայացնում են բանավոր խոսքի 

հարատևությունը՝ համեմատելով տեքստային հաղորդակցությանը գրքերում և այլ 

աղբյուրներում։ 

 

 

Ձնագնդի 

Ձնագնդին սովորողների կարծիքների փոխանակման, ընտրության, դրանց 

հավաքագրման և խմբի գաղափարների ամբողջացումն է։ Արդյունավետ է կիրառել փոքր՝ 

2-4 հոգանոց խմբերով։ 

Ընթացքը․ 

1․Սովորողներին ներկայացնել որևէ պատմություն կամ առաջադրանք։ 

2․Անհատական առաջադրանք, ի"նչ միտք է ծագում առաջին հեևթին։ Գրել կարիքների 

կամ գաղափարների ցանկ՝ այդ պատմության կամ առաջադրանքի վերաբերյալ (4 րոպե)։ 

3․Կազմել զույգեր և միմյանց ներկայացնել անձնական կարիքները, այնուհետև միասին 

ձևապերպել երկուսի համար ընդհնուր 3-5 կարծիք, որոնք կընտրվեն անհատական 

կարծիքների ցանկից։ Գրել դրանք թղթի վրա (6 րոպե)։ 

4․Կազմել չորս հոգանոց խմբեր, ներկայացնել զույգերով կազմած կարծիքները և նորից 

ձևակերպել չորս ընդհանուր կարծիքներ ամբողջ խմբի համար։ Խումբը գրի դրանք 

առանձին թղթի վրա (8 րոպե)։ 

5․Երկուական չորս հոգանոց խմբերը միանան և կազմեն ութ հոգանոց մեծ խմբեր։ Խմբերը 

ներկայացնեն իրենց կարծիքները, պրզեն նմանություններն ու տարբերությունները։ Կրկին 

ձևակերպել չորս ընդհանուր կարծիք ամբողջ խմբի համար։ 

6․ Խմբերի ձևակերպած բոլոր կարծիքները ներկայացնել դասարանի  

Հինգրոպեանոց ազատ շարադրանք։ Հինգրոպեանոց ազատ շարադրանքի մեթոդը կարող 

https://hy.wikipedia.org/wiki/%D4%B3%D6%80%D5%A1%D5%A4%D5%A1%D6%80%D5%A1%D5%B6
https://hy.wikipedia.org/wiki/%D4%B9%D5%A1%D5%B6%D5%A3%D5%A1%D6%80%D5%A1%D5%B6

է կիրառվել ինչպես դասի խթանման փուլում, այնպես էլ կշռադատման` ելնելով դասի 

նպատակից և թեմայից։ Ընտրում ենք թեման և առաջարկում հինգ րոպեի ընթացքում 

ազատորեն շարադրել իրենց մտքերը, որից հետո դադարեցնում են աշխատանքը և 

ունկնդրում մի քանիսի գրած շարադրանք։ 

Երեք բանալի, մեկ կողպեք 

Աշխատանքը կարելի է կատարել զույգերով, խմբով կամ անհատական: Այս մեթոդը 

կարելի է կիրառել այնպիսի դասերի իմաստի ընկալման փուլում, որոնք բավականին 

ծավալուն են, նույն նյութին կամ երևույթին վերաբերող մի շարք բնորոշ հատկանիշներ 

կան: Աշակերտներին առաջարկում ենք դասից դուրս գրել երեք նախադասություն (երեք 

բանալի), որը կարևոր է այդ նյութը յուրացնելու համար, բնագրից ընտրել մեկ 

նախադասություն (կողպեք), որը կամփոփի, կընդհանրացնի ասելիքը, միտքը, 

գաղափարը: 

Անհատական աշխատանք հանձնարարելիս աշակերտներրը պետք է ուշադիր կարդան 

բնագիրը և ընտրեն երեք արտահայտություն կամ նախադասություն, որը կարևոր է այդ 

նյութը յուրացնելու համար: Բնականաբար տարբեր աշակերտներ կընտրեն տարբեր 

բանալիներ և կողպեքներ: Այնուհետև նրանց հնարավորություն է տրվում իրենց 

առանձնացրած բանալիները և կողպեքը համեմատել իրենց զույգի հետ և գտնել երկուսի 

համար ընդունելի տարբերակ: Նույն աշխատանքը կարելի է հանձնարարել կատարել 

խմբով: Խմբի ներսում, եթե կա տարակարծություն, նրանք պետք է ընտրեն ավելի 

հիմնավորված տարբերակը: Խմբային աշխատանքից հետո յուրաքանչյուր խմբից մեկ 

աշակերտ ներկայացնում է իրենց խմբի կողմից ընտրված բանալիներ և կողպեքը: Կլինեն 

սովորողներ, որոնք համաձայն չեն լինի զույգի ներկայացրած բանալիներին և կողպեքին: 

Այս աշակերտին կամ աշակերտներին ևս պետք է հնարավորություն տալ արտահայտելու 

իր կարծիքը: Ոչ մի սովորողի կարծիք ուշադրությունից դուրս չպետք է մնա: 

 

                                                      

 

 

 

 

 

 

 

 

 

 

Օրվա դասի պլան 

Դաս 1. 

Կենսագրական տեղեկություններ, ստեղծագործության ընդհանուր  պատկերը: (1 

ժամ): 

ՏԵՎՈՂՈՒԹՅՈՒՆԸ՝ 45 րոպե 

ԴԱՍԻ ՆՊԱՏԱԿՆԵՐԸ՝ ԿԻՄԱՆԱ ̀  

• Ե. Չարենցի կենսագրության հիմնական դրվագները, 
 

• ստեղծագործության ընդհանուր բնութագիրը, 
 

• Ե. Չարենցի հիմնական գրքերի վերնագրերը և բանաստեղծական շարքերը, 
 

• ինչի՞ համար է կարդում, ի՞նչն է կարևոր բնագրում նրա համար: 

ԿԿԱՐՈՂԱՆԱ` 

• ներկայացնել Չարենցի կենսագրության հիմնական դրվագները, 
 

• զուգահեռներ անցկացնել Չարենցի հայրենի քաղաքի թողած ազդեցության և 

նրա ստեղծագործության հետ, 

ՈՒՍՈՒՄՆԱԿԱՆ ՄԵԹՈԴՆԵՐԸ՝ «Նախնական կազմակերպիչ», «Բազմանիստ», 
 

«Փոխներգործուն գրառումների համակարգ արդյունավետ կարդալու և մտածելու 

համար» (ՓԳՀԱԿՄՀ), «5-րոպեանոց շարադրանք»: 

ՈւՍՈՒՄՆԱԿԱՆ ՆՅՈՒԹԵՐԸ՝ դասագիրք, քարտեր, գծապապատկերներ, նշա- 

գրիչներ, թուղթ։ 

ԴԱՍԻ ԸՆԹԱՑՔԸ 
 

Ստուգում են տնային առաջադրանքները, եթե կան, և անցում կատարում նոր նյութի 

ուսուցմանը: 

ԽԹԱՆՈՒՄ: «Նախնական կազմակերպիչ» մեթոդը շատ արդյունավետ է խթանման 

փուլում սովորողների հետաքրքրությունը շարժելու համար: Մեթոդի էությունը 

հետևյալն է. սովորողների ուշադրությունը կենտրոնացնելու և հետաքրքրություն 

առաջացնելու նպատակով ուսուցիչը նախապես ընտրում է թեմայի հետ խիստ կապված 

և հեղինակի կյանքին նվիրված ու հետաքրքրաշարժ մի փաստ կամ դրվագ և ընթերցում, 

կամ նկարների (կամ տեսաֆիլմի) դիտում է կազմակերպում, որից հետո անցկացնում 

է փոքրիկ քննարկում: Կամ էլ, օրինակ` գրատախտակին գրում ենք հարցեր թեմայի 

վերաբերյալ՝ ներառելով նաև նախորդ դասարաններում անցած 

ստեղծագործություններից: Հարց ենք ուղղում դասարանին. ո՞ր հարցերը չեն 

վերաբերում քննարկվող թեմային և ինչո՞ւ, ո՞րն է տարբերությունը: Երեխաները 

կպատասխանեն, որ դրանք տարբեր հեղինակների են վերաբերում, և կառանձնացնեն 

ըստ հեղինակների: Այնուհետև, սովորողներին ակտիվացնելու և կենտրոնանացնելու 

նպատակով, «Չարենց» բառով կատարում ենք վարժությունը՝ 

«Բազմանիստ»: 
 

«Բազմանիստ»-ը կարող է ունենալ հետևյալ տեսքը. 
 

 

 

 

 

 

 

 

 

 

 

 

 

 1

                                                      
1  Կառուցողական կրթության հիմունքները և մեթոդները 

Վարժության ավարտից հետո սովորողներին առաջարկվում է բազմանիստի 

սկզբնաբառով և վերջնաբառով (Չարենց, բանաստեղծ) կազմել մեկ նախադասություն` 

այդ նպատակով նրանց տրամադրելով 1,5 րոպե ժամանակ: Աշակերտներից մի քանիսը 

կներկայացնեն իրենց կազմած նախադասությունները: Շատ արդյունավետ է, եթե դասի 

վերջում ուսուցիչը նորից անդրադառնա «Բազմանիստ»-ին: 

Նախապատրաստելով աշակերտների մուտքը նոր նյութի մատուցմանը՝ ուսուցիչը 

սահուն կերպով անցնում է դասի հաջորդ փուլին: 

ԻՄԱՍՏԻ ԸՆԿԱՍԼՈՒՄ: Այս փուլում սովորողները ինքնուրույն ուսումնասիրում են 

«Չարենցի կենսագրությունը, ստեղծագործության ընդհանուր պատկերը» 

Չարենց 

գրող 

Աբգար Հայաստան 

հայ 

պոետ 

Թուրքյա 

Ղարս 

հայր 

հայրենիք 

ծննդավ 

վաճառական 

գորգ 

հմուտ 

չափ որակ խոսք չափածո 

մեծանուն 

պոեզիա 

բանաստեղծ 

Մակու 

ուսումնական նյութը՝ նոր տեղեկությունների և փաստերի ուսումնասիրության 

միջոցով: Դասի խթանման փուլում սովորողներին նոր նյութի վերաբերյալ ընդհանուր 

տեղեկություներ արդեն հաղորդել ենք, իսկ այժմ դասագրքի համապատասխան նյութը 

հանձնարարում ենք ինքնուրույն կարդալ: 

Այս փուլում ուսուցումը կարելի է կազմակերպել «Փոխներգործուն գրառումների 

համակարգ արդյունավետ կարդալու և մտածելու համար» (ՓԳՀԱԿՄՀ) մեթոդի 

կիրառմամբ: Սա իմաստի ընկալման փուլի արդյունավետ մեթոդ է, որն օգնում է 

աշակերտին տեքստը կարդալու ընթացքում վերահսկել սեփական ընկալումը: Այս 

մեթոդի էությունն այն է, որ կարդալիս տետրում կամ գրքի վրա մատիտով արվում է 

փոխգործուն գրառումներ՝ հետևյալ նշաններով. 

V - գիտեմ 
 

- - իմ իմացածին հակասում է 
 

+ - նոր տեղեկություն է 
 

? - անհասկանալի է, շփոթեցնող 
 

! - հետքրքիր է, կարելի է քննարկել 
 

Սովորողներին հանձարարում ենք անհատապես ընթերցել դասանյութը: Կարդալու 

ընթացքում հարկավոր է գրքի լուսանցքում մատիտով տեղադրել այդ նշանները` ըստ 

իրենց իմացության և պատկերացման: Կարիք չկա՝ բոլոր տողերում նշաններ անելու: 

Ընդհանուր առմամբ՝ այս գրառումները արտացոլում են տեքստի հետ սովորողի 

հարաբերությունները: Կարդալու ընթացքում արված նշումները ծառայում են որպես 

հարմար տեղեկատու` հաստատված կամ հերքված պատկերացումներն ի հայտ 

բերելու համար: Ընթերցումից ստացված տեղեկությունը 

դասակարգելու համար աշակերտները կազմում են կատարած նշումների՝ իրենց 

անհատական աղյուսակը՝ հետևյալ ձևով ՝ 

V - + ? ! 

     

 
 

Դասի յուրացումն ավարտելուց հետո, եթե կան «անհասկանալի է, շփոթեցնող, կամ 

հետաքրքիր է, կարելի է քննարկել» նշումները, ապա պետք է պարզաբանվեն այդ 

հարցերը՝ ելնելով նյութից, ու քննարկվեն՝ թեմայի ընկալումը լիարժեք դարձնելու 

նպատակով: 

Կենսագրական և ակնարկային թեմաների ուսուցման ժամանակ սա հիանալի մեթոդ է: 

Սովորողները այնքան են խորամուխ լինում տեքստի մեջ, որ հենց դասարանում 

սովորում են նոր նյութը: 

Քննարկման և մտքերի փոխանակման արդյունքում ուսուցիչը լրացնում է 

բացթողումները՝ ամբողջացնելով թեման: 

ԿՇՌԱԴԱՏՈՒՄ: Թեմայի յուրացումից հետո հանձնարարվում է գրել «5- րոպեանոց 

շարադրանք»՝ «Չարենցն իմ մտապատկերում» թեմայով՝ ելնելով նոր սովորած դասից: 

Աշխատանքներն ավարտելուց հետո սովորողները կարդում են իրենց 

շարադրանքները՝ մեկ անգամ ևս ամրապնդելով սովորածը: Վերջում ուսուցիչը 

ամփոփում է թեման՝ լրացուցիչ տեղեկություններ հաղորդելով Չարենցի կյանքի 

մասին: 

Պետք է ներկայացնենք, որ Չարենցի կենսագրությունն արտակարգ հարուստ է և 

հետաքրքրական։ Որպես մարդ ու բանաստեղծ՝ նա պետք է ներկայացվի կյանքի վառ, 

ցայտուն դրվագներով։ Պետք է բացատրվի Սողոմոնյան–Չարենց ազգանվան 

փոփոխությունը, Կարսում ծնված լինելով, բայց ծնողների ծննդավայրը նկատի ունե- 

նալով՝ իրեն մակվեցի համարելու հարցը։ Չարենցի մասնակցությունը կամավորական 

գնդերին։ Նրա հայրենասիրությունը, Չարենցի հրատարակած գրքերը։ Չարենցր պետք է 

ներկայացվի որպես նորագույն շրջանի հայ գրականության հիմնադիր՝ ուշադրության 

կենտրոնում պահելով թե՛ «Երեքի» դեկլարացիան, թե՛ «Նոյեմբեր» միությունը և թե՛ 

1920-1930-ական թթ. նրա գործունեության հիմնական էջերը։ 

Աշակերտները պետք է հստակ պատկերացնեն, որ 1937 թվականի ողբերգությունը՝ 

մտավորականության ջարդով, մի նոր 1915 թվականի ապրիլի 24 էր։ Այդ զոհերի մեջ էր 

նաև Չարենցր, ով ամենաանմխիթար պայմաններում, անգամ, իրեն պահեց հերոսաբար, 

ասպետի պես։ 

Աշակերտներին շատ կհետաքրքրեն նրա ընտանիքի և ձեռագրերի հետագա 

ճակատագրի հարցերը։ Այդ կապակցությամբ նյութեր կարելի է քաղել Ե. Չարենցի 

կյանքի և ստեղծագործության մասին վերջին տարիներին լույս տեսած գրքերից և 

մամուլի հրապարակումներից։ 

Ե. Չարենցի կյանքը հետաքրքրական ներկայացնելու համար կարելի է օգտվել նրա 

մասին տպագրված հիշողությունների գրքերից. «Հիշողություններ Ե. Չարենցի մասին» 

(Ե., 1961), «Հուշեր Եղիշե Չարենցի մասին» (Ե., 1986), «Չարենցի հետ։ Հուշեր» (մասն 

առաջին, Ե., 1997, մասն երկրորդ, Ե., 2008)։ Դասագրքում զետեղված են նաև Չարենցի 

մասին Գուրգեն Մահարու հուշերից հատվածները։ 

Կարելի է սովորողներին հանձնարարել կատարելու հետևյալ գործնական 

աշխատանքը: Չարենցի կյանքը լավ ուսումնասիրելու համար կարելի է ամբողջ 

դասարանով կազմել նրա կյանքի ու գործունեության համառոտ տարեգրությունը: Այդ 

նպատակով դասարանը կարելի է բաժանել չորս խմբի և հանձնարարել, որ խմբերից 

առաջինը զբաղվի 1897-1907 թթ. դեպքերի արձանագրումով, երկրորդը՝ 1908-1917 թթ., 

երրորդը՝ 1918-1927 թթ., չորրորդը՝ 1928-1937 թթ.։ Աշխատանքների կատարման 

ժամանակը լրանալուց հետո այդ ամենը վերջում պետք է միավորել և դասարանում 

ունենալ աշակերտների ձեռքով կազմված Չարենցի կյանքի և ստեղծագործության 

տարեգրությունը, ինչը նրանց մեծապես կօգնի յուրացնելու նյութը: Այսպիսով՝ 

Չարենցի կյանքը նրա ստեղծագործության հիմքն է: 

Աշակերտին Չարենցի կյանքի և հարուստ ժառանգության մասին պատկերացում 

տալուց հետո պետք է հաջորդ դասին անցնել նոր դասավանդվող նյութին՝ 

«Հայրենիքում» բանաստեղծությանը: 

Կատարվում է անդրադարձ: 

Մինչ բանաստեղծությանն անցնելը, գրատախտակին գրում ենք Չարենցին բնութագրող 

շրջասույթները և մեկնաբանոււմ. Մեծ Կարսեցի, հայկական Բուալո, Հարդագողի 

ճամփորդ : 

 

 

 

 

 

 
2 

                                                      
2 Գառնիկ Անանյան, Եղիշե Չարենց, Երևան, 1987։ 

                                                                  Դաս 2. 
 

Ե. Չարենց ԹԵՄԱՆ 2. «Հայրենիքում» 

բանաստեղծությունը: ՏԵՎՈՂՈՒԹՅՈՒՆԸ՝ 45 րոպե 

ԴԱՍԻ ՆՊԱՏԱԿՆԵՐԸ՝ 
ԿԻՄԱՆԱ` 
 

• ո՞ր շարքում է զետեղված բանաստեղծությունը, 
 

• բանաստեղծության արտահայտած հիմնական գաղափարի մասին, 
 

• բանաստեղծության հիմնական բովանդակությունը, 
 

• արտասանել բանաստեղծությունից որոշ հատվածներ, 
 

• գիտակցել իր ազգային պատկանելության, մայրենի լեզվի անհրաժեշտության և 

առաջնայնության մասին, 

ԿԿԱՐՈՂԱՆԱ՝ 
 

• գնահատել բնագրի բառապաշարը և հարստացնել սեփական բառապաշարը, 
 

• պատմելիս օգտագործել հեղինակային բաոապաշարը, 
 

• անվանել տեքստի գեղագիտական արժեքավոր տեղերը, 
 

• գնահատել հեղինակի վարքագիծը և արտահայտել իր վերաբերմունքը, 
 

• ծանոթանալ թեմայի հիմնական տերմինների, նոր հասկացությունների, նոր 

բառերի և արտահայտություններ հետ, 

• ունեցած գիտելիքները և փորձը կապել ընթերցանության տեքստի հետ, 
 

• գիտակցել իր ազգային պատկանելության, հայրենի երկրի կարևորության և 

առաջնայնության մասին: 

ՈՒՍՈՒՄՆԱԿԱՆ ՄԵԹՈԴՆԵՐԸ՝ «Նախնական կազմակերպիչ», «5-րոպեանոց 

շարադրանք», «Երեք բանալի, մեկ կողպեք», «Ամփոփիչ հարցեր»: 

ՈւՍՈՒՄՆԱԿԱՆ ՆՅՈՒԹԵՐԸ՝ դասագիրք, քարտեր, գծապատկերներ, նշագրիչ- 

ներ, A 1 չափսի թուղթ։ 

ԴԱՍԻ ԿԱՌՈՒՑՎԱԾՔԸ՝ Նոր նյութի յուրացման դաս: Ուսումնառության 

ընթացքում առաջացած և ուսումնական գործընթացի նպատակային առաջընթացն 

ապահովող տարրերի տարաբնույթ փոխազդեցությունների հանրագումարը կոչվում է 

դասի կառուցվածք։ 

Ըստ կառուցվածքի դասերը լինում են՝ 

1. նոր նյութի յուրացման դաս, 
 

2. գիտելիքների, կարողությունների և հմտությունների ամրապնդման և 

զարգացման դաս, 

3. կարողությունների և հմտությունների ձևավորման դաս, 
 

4. գիտելիքների, կարողությունների և հմտությունների կիրառման դաս, 
 

5. կրկնողության դաս, 
 

6. կրկնողական-ընդհանրացնող դաս, 
 

7. ստուգողական կամ սխալների ուղղման դաս, 

8. համակցված դաս: 
 

Նոր նյութի յուրացման դասի ժամանակ ուսուցիչը պետք է իրականացնի հետևյալ 

քայլերը՝ ուսուցանվող նյութն անցնելիս պետք է հաշվի առնի մասնակիցների մտային 

ակտիվության ժամանակ ճանաչողության գործընթացի օրինաչափությունները, 

մատնանշի ուսուցանվող նյութի առավել կարևոր հատվածները, ձևավորի հիշելու և 

հիշողության մեջ երկարատև պահպանելու մոտիվացիա, զարգացնի մտապահման 

տեխնիկան (աշխատել հիշողությանն աջակցող նյութերով, կատարել իմաստային 

խմբավորում), մասնակի եզրահանգումների և ուղղակի կրկնողությունների միջոցով 

կատարի նյութի նախնական ամրապնդում, վերահսկի նախնական մտապահման 

արդյունքները, կատարի պարբերական համակարգված կրկնողություններ՝ սկզբում 

կարճ ժամանակահատվածում, ապա ավելի երկար ժամանակահատվածում՝ 

համապատասխանեցնելով վերարտադրության տարաբնույթ պահանջներին, այդ 

թվում՝ նաև առաջադրանքներին, աշակերտներին մղի ներքին կրկնողության և նոր 

գիտելիքների ձեռք բերման համար նախկինում ստացած գիտելիքների և 

հմտությունների մշտապես կիրառման, հենքային նյութը հաճախակի ներառի 

գիտելիքների վերահսկողության մեջ, նյութի հիշման և կիրառման արդյունքները 

կանոնավոր գնահատի։ 

ԴԱՍԻ ԸՆԹԱՑՔԸ 
 

Ստուգվում են տնային առաջադրանքները՝ պարզաբանելու տնային առաջադրանքի 

յուրացման աստիճանը, որոշելու ստացած գիտելիքների համընդահանուր 

թերությունները և դրանց պատճառները, հնարավորինս վերացնելու բացահայտված 

թերությունները, և անցում ենք կատարում նոր նյութի ուսուցմանը: 

ԽԹԱՆՈՒՄ: Այս փուլում կիրառում ենք «Նախնական կազմակերպիչ» 

մեթոդական հնարքը: Այս մեթոդը շատ արդյունավետ է խթանման փուլում 

սովորողների հետաքրքրությունը շարժելու համար: Մեթոդի էությունը հետևյալն է. 

սովորողների ուշադրությունը կենտրոնացնելու և հետաքրքրություն առաջացնելու 

նպատակով ուսուցիչը նախապես դուրս է գրում թեմայի հետ առնչվող մի քանի բառ 

կամ հասկացություն, ապա գրատախտակին կամ ցուցապաստառին նախապես գրում է 

«Հայրենիքում» բանաստեղծության հետ առնչվող մի քանի բառ (ձյունապատ լեռներ, 

կապույտ լճեր, երկինքներ՝ որպես երազներ հոգու, երկինքներ՝ նման մանկական 

աչքերի, լճի մեղմ ծփանք, որ նման է մրմունջի, կարոտի իրիկնամուտ, աստղային մութ) և 

առաջարկում սովորողներին մտածել, թե ինչ է կատարվելու այդ բառերի շրջանակում 



16  

կամ ինչպես են իրար հետ կապվել այդ բառերը և դարձել բանաստեղծություն և 

սովորողներին կարելի է հանձնարարել ներկայացնել փոքրիկ շարադրանք          (5-

րոպեանոց շարադրանք)՝          նշված բառերով և 

բառակապակցություններով: Աշխատանքի համար սահմանված ժամանակը լրանալուց 

հետո մի քանի սովորող կարդում են իրենց շարադրանքները և անցնում ենք նոր նյութի 

ուսուցմանը: 

Ուսուցիչը կամ աշակերտներից մեկը արտահայտիչ կարդում է Ե. Չարենցի 
 

«Հայրենիքում» բանաստեղծությունը: Հարց ենք ուղղում դասարանին՝ ի՞նչ գույնի է 

բանաստեղծությունը, ինչո՞ւ եք այդպես կարծում՝ ապահովելով 

պատճառահետևանքային կապ: 

ԻՄԱՍՏԻ ԸՆԿԱԼՈՒՄ: Դասի այս փուլում դասարանը բաժանում ենք խմբերի և 

կիրառում ենք «Երեք բանալի և մեկ կողպեք» մեթոդը: Աշխատանքը կարելի է կատարել 

զույգերով կամ խմբով։ Այս մեթոդը կարելի է կիրառել այնպիսի դասերի իմաստի 

ընկալման փուլում, որոնք և՛ բավականին ծավալուն են, և՛ կարճառոտ են ու նույն 

նյութին կամ երևույթին վերաբերող մի շարք բնորոշ հատկանիշներ ունեն։ Այս մեթոդով 

աշխատելիս աշակերտների մեջ ձևավորվում է ընտրություն կատարելու, գլխավորը 

երկրորդականից տարբերելու հմտություն, ինչպես նաև համագործակցելու, իր 

ընտրությունը հիմնավորելու կարողություն։ 

Քանի որ բանաստեղծությունը բաղկացած է 3 տնից, հետևաբար աշխատանքը 

նպատակահարմար է կատարել զույգերով: Յուրաքանչյուր զույգի հանձնարարում ենք 

կարդալ բանաստեղծությունը, ապա ամեն քառյակից դուրս գրել մեկ հենակետային, 

բանալի բառ, բառակապակցություն կամ նախադասություն և գրել բանալիների նկարի 

տակը կամ վրան: Պատկերը կլինի մոտավորապես այսպես՝ 

«Հայրենիքում»

հոգու երազներ 

 

անհուն կարոտ 

 

կարոտի իրիկնամուտ 

 

 

 

 

 

 

 

 

 

 

Բանաստեղծը միայնակ է 

հայրենի բնաշխարհում, 

սակայն նրա հետ է սիրած 

աղջկա տեսիլքը: 

Բանալի բառերը ընտրելուց ու բանալիների վրա հենակետային բառերը տեղադրելուց 

հետո ուսուցիչը հանձնարարում է կազմել կողպեքը: Երեխաները նկարում են կողպեքը, 

և յուրաքանչյուր խումբ, ըստ իր դուրս գրած բանալի բառերի և ըստ իր ընկալման, 

ձևակերպում է գրվածքի գաղափարը՝ բանաստեղծության արտահայտած իմաստը: 

Աշխատանքներն ավարտելուց հետո զույգերը ներկայացնում են իրենց գրածները, ապա 

կատարվում է քննարկում ու մտքերի փոխանակություն: 

Խմբերից մեկն էլ ներկայացնում է, որ այս բանաստեղծությունը զետեղված է Չարենցի 

«Տեսիլաժամեր» (1915) շարքում ( «Տեսիլաժամեր», այսինքն՝ տեսիլքի ժամեր, տեսիլքներ 

տեսնելու ժամեր)։ 

Ապա տեղեկացնում եք, որ թեմատիկայով, նպատակադրումով, բնույթով, սեռով, 

բովանդակությամբ կամ այլ հատկանիշներով իրար հետ կապված 

բանաստեղծությունների որոշակի քանակություն, ամբողջություն և այլ 

հատկանիշներով իրար հետ միակցված տպագիր ամբողջությունը կոչվում է 

բանաստեղծական շարք: 

Հեղինակի երևակայության մեջ հայտնվում է հայրենի երկիրը՝ ձյունապատ լեռներով, 

կապույտ լճերով, մանկական անմեղ աչքերի նման մաքուր երկնքով, մրմունջի 

նմանվող լիճը՝ իր մեղմ ծփանքով։ 

Զույգերից մյուսն էլ ասում է, որ այդ անաղարտ բնության մեջ, սակայն, բանաստեղծը 

մենակ է հայրենի բնաշխարհում, բայց նրա հետ է սիրած աղջկա տեսիլքը և կարդում է 

համապատասխան տողը։ 

Հաջորդ զույգը բացատրում է, որ այդ տեսիլքը, անշուշտ, այստեղ բանաստեղծի

սիրած աղջկա կերպարով է ներկայանում: Այդ վառ տեսիլքն է, որ հեղինակի մեջ արթ- 

նացնում է հին սուրբ անուրջի՝ հայրենի անապական բնության ու եզերքների անհուն 

կարոտը, որ, թվում է, թե աստղային է ու հավերժական։ 

Սովորողներից մեկն էլ եզրափակում է խոսքը՝ ասելով, թե բանաստեղծության 

քնարական հերոսը կարոտած ու թախիծով ձյունոտ լեռներում կանչում է սիրած 

աղջկան։ Սակայն իջնում է գիշերը, որը նրա հոգուն բերում է «կարոտի իրիկնամուտ»՝ 

խառնելով բանաստեղծի հոգին աստղային մութի հետ։ 

Ապա ուսուցիչն ամփուփում է թեման՝ լրացուցիչ տեղեկություններ տալով: 
 

ԿՇՌԱԴԱՏՈՒՄ: Եթե դասի իմաստի ընկալման փուլում պետք է աշակերտները 

հետազոտեն նյութի բովանդակությունը, ապա այս փուլում պետք է իմանան, թե ինչպես 

կարելի է կիրառել դասի ընթացքում ստացած գիտելիքը գործնականորեն: 

Այս գործընթացը արդյունավետ կազմակերպելու նպատակով ուսուցիչը դասարանը 

բաժանում է 5 խմբի և յուրաքանրյուր խմբի տալիս է հետևյալ բովանդակության 

առաջադրանքներ՝ կապված բնագրի հետ: 

1. Ո՞րն է   կոչվում   բանաստեղծական   շարք   և   ո՞ր   շարքում   է   զետեղված 
 

«Հայրենիքում» բանաստեղծությունը: 
 

2. Ի՞նչ պատկերներով է Չարենցը ներկայացնում հայրենի երկիրը: 
 

3. Հայրենի բնաշխարհում ո՞վ արթնացավ նրա տեսիլքի մեջ: 
 

4. Ինչպիսի՞ նուրբ ակնարկներով է հիշում սիրած աղջկա գոյությունը: 
 

5. Ինչպե՞ս է ավարտվում բանաստեղծությունը: Դուք ինչպե՞ս կավարտեիք այն: 
 

Տրվում է 10 րոպե ժամանակ աշխատանքը կատարելու համար: Երբ առաջադրանքների 

կատարումը ավարտում են, ուսուցիչը կարդալ է տալիս նրանց գրածները, որից հետո 

կազմակերպում է մտքերի փոխանակում: 

Դասի սկզբից սկսած կատարվում է ուսուցչի միավորային ու փոխադարձ գնահատում, 

ապա հանձնարարվում է տնային աշխատանք՝ հանգամանորեն բացատրելով: 

3 

 

 

 

 

 

 

 

 

 

 

 

 

 

 

 

 

 

 

 

                                                      
3 Դավիթ Գասպարյան ՛՛Գրակնություն՛՛, 7-րդ դասարան 

 Դասի վերլուծություն  

Յուրաքանչյուր դասի վերջում կատարվեց անդրադարձ: Սա դասի ամենակարևոր 

փուլերից է, որ գրեթե չի կատարվում: Անդրադարձը հնարավորություն է տալիս 

ուսուցչին պարզելու ուսումնական գործընթացում յուրաքանչյուր սովորողի, խմբի 

ձեռքբերումները և բացթողումները, դժվարություններն ու խոչընդոտները և 

իրավիճակի վերլուծությունից հետո մշակելու գործողություններ՝ առաջացած այդ 

թերությունները, բացթողումները հաջորդ դասը շտկելու նպատակով: 

Սովորողները վերլուծում են և գնահատում սեփական աշխատանքը 

(ինքնագնահատում), կռահում են, թե ինչն են լավ արել և ինչի բարելավման կարիք 

ունեն՝ տվյալ դասի ընթացքում ձեռքբերումները մատնանշելու և բացթողումները 

հաջորդ դասին շտկելու նպատակով: Որպեսզի աշակերտն ընտելանա սեփական 

պատասխանի գնահատմանը, որպեսզի նրա մոտ սխալի նկատմամբ ճիշտ 

վերաբերմունք ձևավորվի, հաղթահարի վախը սխալի նկատմամբ, նրան հաճախ պետք 

է տանք սեփական աշխատանքի գնահատման հնարավորություն։ Ինքնագնահատումը 

նրան հնարավորություն է տալիս գիտակցել, որ սխալների խոստովանումը և ուղղումը 

առաջընթացի պարտադիր պայմանն է։ Ինքնագնահատմամբ նա զգում է ավել 

պարտավորություն և փորձում է լինել առավելագույնս օբյեկտիվ։ Ինքնագնահատման 

մի քանի միջոց գոյություն ունի։ Ամենից տարածվածը ճիշտ պատասխանների հետ 

աշակերտների պատասխանների համեմատությունն է։ Այս համեմատության միջոցով 

աշակերտներն իրենք են հայտնաբերում իրենց սխալները և այնուհետև վերլուծում են, 

թե ինչու են թույլ տվել այս սխալները, ինչի իմացությունը պակասեց, ինչը չկարողացան 

նախատեսել, գուցե չեն կարողացել կենտրոնանալ՝ հարցի հետ կապված, կամ ճիշտ 

ճանապարհ չեն ընտրել և այլն։ 

Ինքնագնահատման ընթացքում կարևորը հենց սեփական գործունեության 

կշռադատությունն է։ Սա աշակերտներին հայտնաբերել կտա իրենց թույլ կողմերը, 

որոնց հաղթահարման համար պետք է աշխատեն։ Արդյունավետ է ինքնագնահատման 

այնպիսի եղանակը, երբ աշակերտը, նախօրոք մշակած սխեմայի համաձայն, 

գնահատում է իր աշխատանքը, այնուհետև փոխանակում է իր զույգի հետ և միմյանց 

աշխատանքներն են գնահատում, իսկ վերջում գնահատում է ուսուցիչը։ 

Այս դեպքում ևս կարևորը վերլուծության գործընթացն է։ Ի՞նչն է համընկել 

գնահատման այս երեք դեպքերում և ի՞նչը՝ ոչ և ինչո՞ւ։ Ինչի իմացությունը պակասեց 

իրեն՝ աշակերտին, կամ նրա համադասարանցուն օբյեկտիվ գնահատման համար։ 

Անդրադարձ 1 

Չարենցի կենսագրական տեղեկություններ, ստեղծագործության ընդհանուր  

պատկերը ուսումնասիրելուց հետո կատարեցինք անդրադարձ: 

1. Ո՞ր առաջադրանքն էր բարդ։ 

2. Ի՞նչը կարող էի ավելի լավ անել, սակայն չկարողացա։ 

3. Արդյոք նյութը գիտակցորե՞ն յուրացրի: 

4. Քննարկման ենթակա որևէ բան կա՞: 

5. Հետաքրքի՞ր աշխատանք էր, եթե այո՝ ինչո՞ւ, եթե ոչ՝ ինչո՞ւ: 
 

Պատասխան՝ 

 

1. Աշակերտների մեծամասնությունը բարդ էր համարել« Բազմանիստը» 

2.Ավելի լավ կարող էին անել« Փոխներգործուն գրառումների համակարգ արդյունավետ 

կարդալու և մտածելու համար» 

 

3.Գրեթե բոլոր աշակերտները կենսագրության մանրամասները յուրացրել էին: 

 

4.Կցանկանային քննարկել ընտանիքի և ձեռագրերի հետագա ճակատագրի հարցերը։  

 

5.Բոլորը աշխատանքը համարեցին հետաքրքիր,քանի որ բազմաբովանդակ էր: 

 Անդրադարձ 2. «Հայրենիքում» բանաստեղծությունը: 

1. Ո՞ր առաջադրանքն էր բարդ։ 

2. Ի՞նչը կարող էի ավելի լավ անել, սակայն չկարողացա։ 

3. Արդյոք նյութը գիտակցորե՞ն յուրացրի: 

4. Քննարկման ենթակա որևէ բան կա՞: 

5. Հետաքրքի՞ր աշխատանք էր, եթե այո՝ ինչո՞ւ, եթե ոչ՝ ինչո՞ւ: 

 
Պատասխան՝ 

1. Աշակերտների մեծամասնությունը բարդ էր համարել բանաստեղծության 

վերլուծությունը: 

2. Ավելի լավ կարող էին անել խմբային աշխատանքը: 

3. Բոլորը հասկացան բանաստեղծության արտահայտած գաղափարը: 

4. Քննարկման ենթակա որևէ հարց չկար: 

5. Աշակերտներին հետաքրքրել էր թեման և բովանդակությունը: 

ԵԶՐԱԿԱՑՈՒԹՅՈՒՆ 

 
Հետազոտական աշխատանքից ելնելով ՝եզրակացնում ենք, որ արժեքային համակարգի 

ձևավորումը ժամանակակից դպրոցի գերխնդիրն է և պետք է լինի ուսուցչի համար 

առաջնայինը: Իմ կարծիքով ՝ արդի մանկավարժության տեսանկյունով արդյունավետ 

ուսուցում ապահովելու համար դեռևս բավարար չեն առարկայի վերաբերյալ որոշակի 

նյութի հաղորդումը և դրա յուրացման աստիճանի ստուգումը: Ուսուցիչը պետք է 

աշխատի գործնական գիտելիքներով և կարողություններով, որոշակի արժեհամակարգով 

օժտված անհատների ձևավորման ուղղությամբ, իսկ այդ նպատակին հասնելու համար 

խիստ անհրաժեշտ է  ուսուցման ժամանակակից մոտեցումներ, որոնք առաջադրում են 

այլընտրանքային տարբերակներ: Հայտնի է, որ ընթերցանությունը խիստ կարևոր 

գործընթաց է գրականության ընկալման և ուսումնասիրման առումով: Բոլորս գիտենք, թե 

մեր ժամանակի աշակերտությունն ինչքան է հեռացել գեղարվեստական գրքերից և 

ընթերցանությունից: 

Խնդիրը միշտ ծագում է այն ժամանակ, երբ դրսևորվում է հին մեթոդների 

անկատարությունը և նոր մեթոդների չկիրառումը: 

Որքան էլ հետաքրքիր ու արժեքավոր լինի դասի թեման, ուսուցիչը հաջողությամբ չի 

կարող իրագործել իր առջև դրված խնդիրները, եթե ինքը` ուսուցիչը, պրպտող, 

ստեղծագործող չլինի, նոր բան սովորելու ձգտում չունենա: Ուսուցման գործընթացը 

պետք է դարձնել ստեղծագործական աշխատանք, որի հաջողությունը մեծապես կախված 

է արդյունավետ մեթոդների ընտրությունից: 

Ուսուցման գործընթացի արդյունավետության հիմանական ուղղություններն են` 

 ՏՀՏ-ի օգտագործումը 

 Զննական, տեսողական նյութերը 

 Խաղերը 

 Սովորողների կարողությունների և հմտությունների վերահսկողությունը 

 Ուսուցման գործընթացը ստեղծագործական աշխատանք դարձնելը 

Հաճախ ուսուցիչների կողմից համագործակցային դասեր պլանավորելու և 

կազմակերպելու հմտությունների անբավարարությունը պայմանավորված է ՏՀՏ-ի 

տեսական անբավարար գիտելիքներով և գործնականում քիչ կիրառելու 

հնարավորությամբ: Դպրոցները պետք է հագեցված լինեն բոլոր անհրաժեշտ 

սարքավորումներով, էլեկտրոնային գրատախտակներով: Ուսուցիչն էլ պետք է աջակցի 

սովորողին` դառնալով նրա ընկերն ու խորհրդատուն: 

